
Аннотация: Ushbu maqolada  “Alpomish” dostonida ifoda etilgan bola hayotiga 

doir marosimlardan biri bo’lgan “Xatna” marosimini tashkil etishi, bu marosimning 

ijtimoiy hayotdagi o’rni haqida fikr-mulohaza bildirilgan. 

Калит сўзлар: “Alpomish” dostoni, folklor, “Xatna” , “Chukpuron”, “Sunnat to’yi”, 

oʻgʻil bola, marosim, ritual, to’y marosimi 

Аннотация: В данной статье высказывается мнение об организации обряда 

«Хатна», который является одним из обрядов, связанных с жизнью ребенка, 

выраженных в эпосе «Алпомиш», и роли этого обряда в социальной жизнь. 

Ключевые слова: эпос «Алпомыш», фольклор, «Хатна», «Чукпурон», «Суннат 

Abstarct: This article expresses an opinion on the organization of the rite "Khatna", 

which is one of the rites associated with the life of a child, expressed in the epic 

"Alpomish", and the role of this rite in social life. 

Keywords: epos "Alpomysh", folklore, “Xatna” , “Chukpuron”, “Sunnat to’yi”, boy, 

rite, rite, wedding rite. 

 

“Alpomish” dostonida o‘n olti urug‘ Qo‘ng‘irot elida bir chupuron to‘y bo‘lar ekan, 

shu to‘yga barcha xaloyiq qatori tashrif buyurgan shoh Boybo‘ri bilan Boysaribiyni 

to‘ydagi kattalar, ya’ni to‘y tashkilotchilari, oqsoqollar ilgarigiday izzat qilib, 

qadimgiday otini ushlamaydi. Biylar buning sababini “odamlar bizning kelganimizdan 

bexabar qoldi” deb o‘ylashadi va otlarini o‘zlari bog‘lab, ma’rakayi majlisga kelib o‘tira 

beradilar. Lekin baribir hech kim biylarning ko‘nglini xushlamaydi, ostiga libos 

tashlamaydi; osh tortganda suzgan tovog‘ini choshlamaydi; boz ustiga yana oshning 

ketini-betini torta¬di. Buni ko‘rib biylar qattiq xafa bo‘lishadi. Ilgari izzat ko‘rib yurgan 

bu odamlarga xalqning bunday munosabati ma’qul bo‘lmaydi. Ular bu behurmatlikning 

boisini so‘rab-surishtiradilar. Shunda bir chapanitob boyvachcha poyga betdan turib: 

“Ey, Boybo‘ri bilan Boysari! Bu to‘y o‘g‘illining o‘g‘lidan qaytadi, qizlining qizidan 

qaytadi, sening nimangdan qaytadi?! O‘zing o‘lsang, molingga har kim merosxo‘r 

chiqadi, og‘ziga odam kirib ketadi. Sening bundan buyoqdagi yeydiganing oshning keti-

beti bo‘ladi. Biz sening davlatingdan bo‘lib olamizmi?!” – deydi. Biylar bu gapni eshitib, 

xafa bo‘lishadi. Xafa bo‘lib, sakson tilla chupuronga tashlab, turib ketishadi. 

Chupuron – sunnat to‘yi bo‘lib, xalq orasida xatna to‘yi, bolaning qo‘lini halollash 

kabi atamalar bilan ham yuritiladi. Unga ko‘ra o‘g‘il bolalar toq yoshida (besh yoshdan 

14 yoshgacha bo‘lgan pallada) sunnat qilinadi. Shu bilan u haqiqiy musulmon yigit, 

qo‘li halol hisoblanadi. Bu narsa Qur’oni karimda emas, balki hadislarda aytilgani 

uchun ham uning nomi sunnat to‘yi deb yuritiladi. Bu marosim xalq tilida “Xatna” , 

“Chukpuron”, “Sunnat to’yi”deb ham yuritiladi. 

Xatna — asosan, oʻgʻil bola olatining chekka kertmagini kesish marosimi. Dastlab 

ibtidoiy jamoa tuzumida paydo boʻlgan, oʻspirin bolaning kattalar safidan oʻrin olishi, 

balogʻatga yetishi munosabati bilan 

bajarilgan. Bunda har xil jismoniy 

sinovlar (och qoldirish, terini tilish, quloq 

suprasini yirtish, tishni sindirish, tishni 

egovlash va shu kabilar)ga duchor etilgan. 

Shunday odatlar Avstraliya, Okeaniya, 

Afrikada yashovchi ayrim xalqlarda 

saqlanib qolgan. 

Musulmonlarda bolalar 3—5—7 

yoshda, ayrim hollarda 11—12 yoshgacha 

xatna qilinadi. Xatna marosimlari 

oʻzbeklar va bir qancha xalqlarda toʻy 

shaklida oʻtkaziladi. Ilmiy tibbiyotda olat 

kasallanganda va tugʻma nuqsonlari 

boʻlganda (parafimoz, fimoz va boshqalar) ham shunday operatsiya oʻtkaziladi.  Xatna 

qildirish uchun muvofiq vaqt boʻlishi kerak, yaʼni buni sovuq paytda, xalq tili bilan 

aytilganda, gazak davrida qilish maʼqullanmaydi. Bunga sabab — bunday paytda 

yaraning bitishi qiyin boʻladi. Xatnani bola hali kichik vaqtida, iloji boricha ertaroq 

qildirgan maʼqul, chunki yoshi katta boʻlgani sayin bola oʻzini avvaylab, ogʻriqni 

ogʻirroq oʻtkazadi.23 

Xulosa qilib aytganda, qadimdan beri xalqimizda dunyoga kelgan chaqaloqning 

ismini qo‘yishda muayyan udumlarga, qoidalarga amal qilinadi. Chunki qadimgi 

insonlar o‘z ismini tanasining bir qismi deb qaraganligi sabab odamlar o‘rtasida ismlar 

bilan bog‘liq tabular, urf-odat va an’analar shakllangan.  Tug‘ilgan bolaga ism qo‘yishda 

donishmandlarga, avliyolarga murojaat qilingan. Maxsus kitoblardan foydalanilgan. 

Hatto, yuqorida ta’kidlanganidek, jarayon “Ism to‘yi” nomi bilan marosimida bolaning 

qaysi sulolaga mansubligi, ijtimoiy kelib chiqishi, tavallud topgan vaqti, sog‘lomligi 

inobatga olingan. 

